
“Mae Tafwyl yn nifer o bethau, i nifer o bobl... yn
ddathliad o Gymreictod ein prifddinas, yn ysbrydoliaeth
i ddysgu a defnyddio’r Gymraeg, yn gyfle i gymdeithasu
yn yr iaith ac yn fodd o adeiladu pontydd ar draws
cymunedau Caerdydd - ond yn bennaf oll, mae’n
ddiwrnod bendigedig o hwyl.”

Dyna eiriau Sian Lewis, Prifweithredwr Menter
Caerdydd, yn ei haraith agoriadol. Ac yn wir, roedd
gerddi’r Castell brynhawn dydd Sadwrn y 15fed o Fehefin
yn olygfa fendigedig — dros 12,000 0 ymwelwyr — ac yn
fwrlwm o hwyl a Chymreictod, reit ynghanol y brifddinas.

Ydy, mae'r lleoliad mor bwysig. Fel y dywedodd Sian:
“Nid mewn ghetto y mae lle'r Gymraeg a'r rheiny sy'n ei
defnyddio, ond wedi eu plethu fel rhan annatod o fywyd
Caerdydd. Ryn ni'n gymuned eang ac amrywiol — mae
nifer ohonom wedi ein geni a'n magu yn Gymry Cymraeg
yn y ddinas, eraill wedi mudo yma a llawer, llawer mwy
yn dysgu'r iaith neu'n ei dewis fel cyfrwng addysg i'w
plant. Dyna pam mae’'n hynod o bwysig i ni fod Tafwyl
yn Wyl rad-ac-am-ddim a'i bod yn cael ei chynnal mewn
lle amlwg iawn yng nghanol y brifddinas, gyda'r drysau
yn agored i bawb.”

Yn y pymtheg mlynedd ers sefydlu Menter Caerdydd,
mae nifer y siaradwyr Cymraeg yng Nghaerdydd wedi
dyblu o 18,000 mil i bron 37,000 mil yng Nghyfrifiad

201 1. “Does dim amheuaeth gan nifer ohonom,” meddai
Sian, “o'r r6l bwysig mae'r iaith yn ei chwarae ym mywyd
y brifddinas. Ein gobaith yw y bydd mwy yn dod i
sylweddoli a gwerthfawrogi'r cyfraniad y mae'r gymuned
Gymraeg ei haith yn ei wneud i Gaerdydd — yn
ddiwylliannol, yn addysgol ac yn economaidd.”

A beth am y dyfodol? Meddai Sian: “Hon yw'r wyl
gymunedol Gymreig fwyaf yng Nghymru, a mae lle iddi
dyfu ymhellach. Ein gobaith yw manteisio ar Iwyddiant yr
wyl hyd yma a, chan ddatblygu ecin partneriaethau
ymhellach, sicrhau GWwyl benwythnos fydd yn denu nid yn
unig trigolion Caerdydd ond ymwelwyr ar draws Cymru
a thramor.”

Bryan James

POBL CAERDYDD

Mae diddordeb mawr wedi bod yn ein darpariacth ddigidol newydd, Pobl
Caerdydd, sef y Dinesydd digidol, ers y lansiad llwyddiannus yn Tafwyl.
Cawsom gefnogaeth swyddogol gan y Prif Weinidog, Carwyn Jones, y
Gweinidog Addysg, Leighton Andrews a hyd yn yr oed yr actor Matthew Rhys.
Ac er gwaethaf y gwynt a'r glaw yn y bore, roedd ein stondin — a diolch yn
fawr i Menter Caerdydd - gyda chriw y Dinesvdd, yn fwriwm ac yn brysur
trwy'r dydd.

Ar 0l dim ond ychydig dros wythnos mae dros 600 o ddilynwyr gyda
@poblcaerdydd ar Twitter ac mae dros 10,000 o bobl wedi ymweld &'r safle ar
Facebook. Mae gennym nifer helaeth o erthyglau erbyn hyn ar y wefan
www poblcaerdydd.com gan gynnwys atgofion Huw Stephens am Glwb Ifor
Bach, dyddiadur dringo Kilimanjaro Shan Cothi, erthygl gan Vaughan
Roderick, cyfweliadau gyda Matthew Rhys a'r actores Sharon Morgan yn

Gwenda Richards, Golygydd Pobl
Caerdydd, Magwyd Gwenda yn y Barri ac
mae nawr yn byw ym Mhenarth. Bu'n
gweithio fel newyddiadurwraig ernioed yng
Nghaerdydd, gyda'r Western Mail, HTV
a’'r BBC. Pob Iwc iddi hi a'r tim wrth
ddatblygu gwefan Pobl Caerdydd.

Y Dinesydd

Golygydd v rhifyn hwn:
Dafydd Saer

Golygydd y rhifyn nesaf:
Hefin Mathias

Anfonwch ddeunydd ar gyfer rhifyn
Medi erbyn 27 Awst i:
13 Heol Don, Yr Eglwys Newydd,
Caerdydd CF14 2AR
Ffon: 02920 311340
hefinmathias@ hotmail co.uk

MANYLION CYSYLLTU

Calendr y Dinesydd
Dr E. Wyn James
16 Kelston Road, Caerdydd. CF14 2Al
029 20628754
JamesEW @ caerdydd.ac.uk

Hysbysebion
Bryan James
52 Highfields, Llandaf,
Caerdydd CF5 20B
029 20 566731
dbjames@ntiworld.com

Dosharthu copiau
Huw Jones
22 Blaen-y-coed, Radur
Caerdydd, CF15 8RL
cartref: 029 2084281 |
symudol: 07985 174997

Gwefan Y Dinesvdd:
www . dinesvdd.com

Cyhoeddir v Dinesydd gan
Bwyllgor y Dinesydd.
Nodir haw!l y golygyvddion i gwtogi ar
erthyglau yn 0l y gofyn.

Argraffwyd gan
Wiasg Morgannwg, Mynachlog Nedd

Ariennir yn rhannol gan

Lywodraeth Cymru.

Siopau lle gellir prynu’r Dinesydd

SIOP Y FELIN, Yr Eglwys Newydd

SIOP PRIFYSGOL CYMRU, 12 Stryd Fawr
CABAN, Pontcanna

DERI STORES. Rhiwbeina

VICTORIA FEARN GALLERY, Rhiwbeina
HALLS, Llandaf

HALCYON DAZE, Welifield Road

SIOP LYFRAU WINDSOR, Penarth

FOOD FOR THOUGHT, Y Barni

COFFEE LOUNGE, Llanisien

POBL CAERDYDD

ogystal @ newyddion,
chwaraeon ac ad-

olygiadau. Mae 'na
rywbeth | bawb!
Mae'r criw

comisiynu yn cwrdd
bob nos lau yn
Chapter i drafod Pobl
Caerdydd ac rydym
yn edrych am gefn-
ogaeth a chyfran-
iadau megis straeon,
newyddion, digwydd-

Criw Pobl Caerdydd gyda M.ﬂlhux Rhys yn Tafwyl - o'r
chwith; Sali Collins (Cydlynydd), Paul Davies (Cynllunydd

iadau. lNuniau, ad- Little j), Emma Meeze (Cydlynydd), Matthew, wrth gwrs,
olygiadau neu un- Rhydian Bowen Phillips (Is-olygydd). Rhys Lloyd (ls-
S a Sara Moseley, Cy /g0
rhyw gynnwys u!)g_\ddf 1 Sara . foseley __\mmud yn Ysgol
A g * Newyddiaduraeth y Brifysgol (Arnweinyvdd y Prosiect).
cyfredol i'w hych- .

wanegu at y wefan. Mae'n hawdd cyfrannu, wrth gofrestru ar Little J gallwch
ddanfon unrhyw gynnwys yn syth at dim Pobl Caerdydd -
http://poblcaerdydd littlej.org neu gallwch e-bostio helo@ poblcaerdydd.com
Mae Pobl Caerdvdd hefyd ar Facebook a Twitter @poblcaerdydd
#poblcaerdydd
Sali Collins (Cydlynydd)

Swydd Newydd 1 Betsan

Mae BBC Radio Cymru wedi cyhoeddi mai Betsan Powys sydd wedi'i phenodi
yn Olygydd Rhaglenni Radio Cymru.

Bydd Betsan yn gweithio'n agos gyda Phennaeth Rhaglenni a Gwasanaethau
Cymraeg BBC Cymru Wales, Sian Gwynedd, a hi fydd yn gyfrifol am
gomisiynu a goruchwylio holl raglenni cyffredinol Radio Cymru.

Mae Betsan Powys, a fagwyd ym Mangor a Chaerdydd, wedi bod yn
Olygydd Gwleidyddol BBC Cymru Wales ers 2006, yn arwain y tim yn
olygyddol ac yn rheoli'r uned wleidyddol. Mae hi hefyd yn aelod o dim rheoli’r
adran newyddion. Mae gan Betsan brofiad helaeth o ohebu a chyflwyno yn
Gymraeg a Saesneg ar ystod cang o bynciau ar raglenni newyddion a materion
cyfoes gan gynnwys Panorama, Week In Week Out a’r Byvd ar Bedwar. Hi oedd
gohebydd Celfyddydau a Chyfryngau BBC Cymru a chyflwynydd Mastermind
Cymru ar S4C.

Dywedodd Sian Gwynedd, Pennaeth
Rhaglenni a Gwasanaethau Cymraeg BBC
Cymru Wales: ‘Mae'n gyfnod heriol i
Radio Cymru ond rydw i'n ffyddiog bod
gan Betsan y sgiliau a'r profiad i
ymgymryd yn egniol a'r sialensau sy'n
wynebu'r orsaf. Rydw i’n edrych ymlaen
at ei gweld hi'n rhoi ei stamp et hun ar y
gwahanol raglenni a sicrhau bod y
gwasanaeth sy 'n cael ei gynnig i'r gynulleidfa yn berthnasol ac o'r safon uchaf.’

Dywedodd Betsan Powys: ‘Mae arwain Radio Cymru yn mynd a fi i
gyfeiriad newydd ar 6l cyfnod cynhyrfus ym myd gwleidyddiaeth Cymru.
Rwy'n edrych ymlaen i ddod i 'nabod a chydweithio & staff Radio Cymru - tim
talentog a chreadigol sydd wedi dangos cymaint o ymroddiad i'r orsaf. Byddaf
yn gwrando gyda diddordeb ar Y Sgwrs a rwy'n gyffrous iawn am fy mod i
nawr yn cael y cyfle i arwain y gwasanaeth i ddyfodol newydd.’

Bydd Betsan Powys yn cymryd yr awenau ar | Gorffennaf.




Blwyddyn lwyddiannus arall i Gor Caerdydd

Blwyddyn ers rhyddhau eu hail gryno-ddisg i ddathlu
gall aclodau Cor Caerdydd

Iwvddiannus a

penblwydd y ¢6r yn 20 oed,
edrych yn 6l ar flwyddyn ddiddorol,
phrysur.

Ym misoedd yr haf. bu'r ¢cor yn rhan o daith preniiére

gwaith newydd y cyfansoddwr o Benclawdd, Karl Jenkins,

The Peacemakers — Y Tangnefeddwyr. Am y tro cyntaf yn
ei hanes, fe gunodd y cor yn Newadd Symffoni
Birmingham, oedd yn dipyn o anrhydedd.

Yn yr Hydref. taith 1 Vienna a chanu yng Nghadeirlan
enwog St. Stephen ynghanol y ddinas. Cyflwynwyd
rhaglen ddigyfeiliant gan gynnwys darnau crefyddol o
Gymru, a chafwyd gwrandawiad astud a chynulleidfa
werthfawrogol iawn. Roedd hyn amser cinio dydd Sul, ac
vn y nos rhoddwyd cyngerdd yn un o eglwysi eraill y
ddinas arbennig hon, svdd i chymaint o hanes cerddorol a
diwylliannol iddi hi.

Ary nos Fercher cyn y daith i Vienna fe dderbyniodd y
cor wahoddiad i ganu o flaen yr Archesgob Desmond Tutu
yn Neuadd y Ddinas, Caerdydd. Roedd hi'n fraint i gael
canu i berson mor ddylanwadol a ysbrydoledig ac roedd
vr Archesgob yn wén o glust i glust. Cododd ar ei draed
yn syth ar 61 i'r cor ganu fel arwydd o werthfawrogiad.

Daeth 2012 1 ben gyda chyngerdd gysegredig ar Sul y
Cofio yn Eglwys Dewi Sant, Caerdydd. canu mewn
ocsiwn 1 godi arian 1 Gymorth Cristnogol. gwasanaeth
carolau Sefydliad Aren Cymru a chanu carolau i godi arian
i Sefydliad Prydeinig y Galon vn yr Eglwys Newydd.

Yn ystod pum mis cyntaf eleni, pump gyngerdd gan
gynnwys canu yng Nghapel Wesley, Cowbridge Road
East 1 godi arian at y Capel lle mae’r ¢or yn ymarfer,
cyngerdd i'r elusen *Yr Ystafell Fyw™ a drefnwyd gan
Gapel Ebeneser yn Eglwys y Ddinas, canu mewn cinio
Gwyl Ddewi yng ngwesty ' Hilton, canu ar lwyfan Glanfa
yng Nghanolfan Mileniwm Cymru a'r uchafbwynt oedd
canu gweithiau Karl Jenkins yn Neuadd Frenhinol Albert,
Llundain ddiwedd Ebrill. Gan bod Cor Caerdydd wedi

Edward Radcliffe. www.wemakepictures co.uk

canu yn Neuadd Albert fel rhan o gyfres y BBC Proms
ddwy waith yn y gorffennol. roedd ¢ryn edrych ymlaen at
y digwyddiad.

Ers rhai blynyddoedd bellach. mae Cor Cacrdydd wedi
datblygu perthynas agos gyda’r cyfansoddwr Karl Jenkins
gyda gwahoddiadau cyson 1 berfformio el waith. Yn y
gyngerdd ym mis Ebrill. perfformiwyd y Requiem a'r
Offeren Heddweh (The Armed Man). Yn 6l arweinydd a
sefydlydd Cor Caerdydd, Gwawr Owen, ‘Roedd Neuadd
Albert dan el sang, ac roedd yn brofiad arbennig ac
emosiynnol i’'r ¢or gan bod yr Offeren Heddweh yn waith
pwerus iawn. Roedd gweld v gynulleidla ar ei thraed yn
cymeradwyo ar y diwedd yn anhygoel.”

Yn vsgrifennu yn ¥ T'yvst ddechrau Mai, dyma oedd gan
un o'r baswyr, Geraint Rees i ddweud am yr achlysur:
‘Dydd Sul roedd Cor Caerdydd yn canu gweithiau Karl
Jenkins yn Neuadd Albert gyda'r gwr mawr ei hun yn ein
harwain ni a cherddorfa’r Royal Phitharmonic. Roedd 1'r
holl beth wefr cymanfa lwyddiannus, a chwrdd gweddi
dwys. Trwy rym y geiriau a gwefr ei drefmannau, grym y
canu torfol a’r ymateb cynulleidfaol... roedd yn brofiad
ysbrydol dwys. Oedfa i'r enaid heb adeilad na gwasanaeth
Capel.

Bydd Cor Caerdydd yn perfformio’r Offeren Heddwch
eto, o dan arweiniad y cyfansoddwr ei hun, yn Neuadd
Dewi Sant. Caerdydd ar brynhawn Sul. 17 Tachwedd.

Cyngor Eglwysi Cymraeg Caerdydd

capel Minny Street, a thrafod dadleuon
y diwygiwr hwnnw o'r Almaen rhwng

Heddwch a Rhyfel ardal Llandysul, mae rhyfel yn 13291340 pan furhyfelaynerbyny

rhamanteiddio trais. vn ewyrdroi 1Wwreiaid. Credai Martin Luther mai'r
Roedd festri Capel y Crwys. Heol ,ivonedd. g unig gyfiawnhad dros ryfela yw
Richmond. yn orlawn nos lau, 13~ garm wahanol oedd gan Rod hunanamddiffyn. Yn 61 Owain Liyr
Mehefin, i wrando ar safbwyntiau tri  Richards, y cyn-Aelod Seneddol Mac gan y diwygiwr sawl neges
ar y testun *Heddwch a Rhyfel”. Y tri - Cejdwadol, y cyn-filwr a darlledwr berthnasol i'n sefylifa ni heddiw.

oedd Guto Prys ap Gwynfor, Owain
LI9r Evans a Rod Richards. Mynnodd

Guto Prvs mai'r diniwed sy'n diodder

a bod yna apél ddieflig gan ryfel - ei
fod yn creu heddwch, ei fod vyn
rhyddhau pobl. ei fod yn gwareiddio,
mai dyna’r unig ffordd i1 ddelio ag
unben, ei fod yn fodd i amddiffyn eich
gwerthoedd. Ym marn  Guto.
Cadeirydd Cymdeithas y Cymod a

gweinidog gyda'r Annibynwyr yn

cyson ar Radio Cymru. Mae Rhodri a
Trystan, ei feibion. wedi bod ar faes y
gad yn Irac ac Affganistan. Dywedodd
wrthym nad oedd wedi dod i'n plith i
gyfiawnhau rhyfel ond 1 ymddiheuro
bod rhyfel yn anochel am fod y natur
ddynol fel y mae, Nid yw'n bosibl, yn
ei farn e, cymodi & Moslemiaid
eithafol,

Mynd ar drywydd Martin Luther
wnaeth Owain LIVt Evans, gweinidog

Gofynnwyd saw! cwestiwn 1'r tri:

* suty dylid mynd ati i gofio’r Rhyfel
Mawr?

ddylid
filwrol?

e ¢in harweinwyr sy'n mynd 4 ni i
ryfel. sut dylid codi ais?

» petai Adroddiad Chilcott yn datgan
bod y rhyfel Trac yn un
anghyfreithlon, a ddylid erlyn Tony
Blair?

L sefydlu  amgueddfa



Liwyddiant i Tafwyl 2013

sylweddol yn niferoedd i'r Wyl

Bu cynnydd sylweddol yn y nifer o bobl wnaeth fynychu
gwyl Gymraeg Tafwyl yng Nghaerdydd eleni. Yn &l y
trefnwyr, Menter Caerdydd, dyma'r Wyl fwyaf liwydd-
iannus erioed | Tafwyl ers iddi gael ei sefydlu yn 2006.

Agorwyd Tafwyl eleni gan y seren Hollywood ©
Gaerdydd, Matthew Rhys a daeth 14,000 o bobl i
ddigwyddiadau Tafwyl dros wythnos yr Wyl (Mehefin 14 -
21) - dros draean yn fwy na'r 10,000 y llynedd. Roedd
mwy na 12,000 ohonynt wedi ymweld & Ffair Tafwyl yng
ngerddi Castell Caerdydd ar ddydd Sadwrn cyntaf yr Wyl
- cynnydd sylweddol o'i gymharu a'r 8,500 o ymwelwyr
ddaeth yno'r llynedd.

Er gwaethaf pryderon ynglyn a dyfodol Tafwyl 2013 yn
dilyn colli cyllid allweddol yn gynharach eleni, fe Iwyddodd
Menter Caerdydd i sicrhau nawdd o bron i £20,000 o
gyllid gan 68 o noddwyr - cynnydd sylweddol o'r £4,500
y llynedd. Cafwyd £20,000 o nawdd munud olaf gan
Lywodraeth Cymru a chyfrannodd Cyngor Caerdydd
ddefnydd Castell Caerdydd a chefnogaeth arall at yr Wyl.

Dywed Prif Weithredwr Menter Caerdydd, Sian Lewis,
sy'n trefnu'r Wyl: “Mae Tafwyl 2013 wedi bod yn llwyddiant
ysgubol a hoffem ddiolch yn fawr i'n partneriaid, ein
noddwyr a'r holl bobl ddaeth i ymweld a'r Wyl gan
sicrhau'r llwyddiant hwnnw. Mae'n amiwg bod galw am
Wyl o'r fath yn y Gymraeg yn ein prifddinas a bod lle i
ddatblygu'r Wyl ymhellach. Ein gobaith yw adeiladu ar
Iwyddiant eleni ac ymestyn y Ffair dros benwythnos
agoriadol yr Wyl. Wedi ymateb mor gadarnhaol gan
gefnogwyr 0 bob oed eleni, mae gennym lu 0 syniadau
cyffrous iawn ar gyfer Tafwyl 2014. Mae trafodaethau
eisoes ar y gweill gyda Llywodraeth Cymru, Cyngor
Caerdydd a'n partneriaid am sut i sicrhau dyfodol yr Wyl
a'i datblygu.”

Mae'r Gweinidog dros Addysg, Sgiliau a'r laith
Gymraeg, Leighton Andrews AC, wedi liongyfarch Tafwyl
2013. “Mae Tafwyl Menter Caerdydd yn ffordd ardderchog
o hyrwyddo a dathiu’r iaith Gymraeg ac rydyn ni wrth ein
boddau yn cefnogi'r Wyl eleni gyda grant o £20,000. Fe
fwynheuais fy ymweliad a ffair Tafwyl unwaith yn rhagor
eleni, ac roeddwn i'n falch iawn i weld yr iaith yn fyw yng
nghanol y brifddinas."

Dywed y Cynghorydd Huw Thomas, aelod cabinet o
Gyngor Caerdydd a chyfrifoldeb dros ddiwylliant; “Roedd
hi'n bleser cael mynychu prif ddigwyddiad Tafwyl ar faes
Castell Caerdydd, a gweld torf fawr, yn siaradwyr
Cymraeg a di-Gymraeg, yn mwynhau diwylliant Cymraeg
y ddinas. Mae Tafwyl wedi dod yn rhan annatod o "Wyl

Twitter, Facebook a You Tube
Cofiwch fod gan y Fenter gyfrifon Twitter,
Facebook ac You Tube, ac rydym yn diweddaru'r
tudalennau'n aml, felly mae'n ffordd hawdd o
glywed am yr holl newyddion diweddaraf.

cynnydd

Caerdydd', ac fe fydd y Cyngor yn dechrau trafodaethau
gyda'r trefnwyr yn fuan i sicrhau fod yr Wyl yn mynd o
nerth i nerth.”

Roedd uchafbwyntiau Tafwyl 2013 eleni yn cynnwys:
cyfraniadau gan bob un o ysgolion cyfrwng Cymraeg
Caerdydd ar Iwyfan ysgolion Ffair Tafwyl; lansio prosiect
cymunedol ar-lein @poblCaerdydd; ymweliad Cerys
Matthews &'r gig werin Cwpwrdd Nansi a pherfformiad
cofiadwy gan Georgia Ruth; Geraint Jarman yn cloi Ffair
Tafwyl; gorfod cynnal ail berfformiad munud olaf o'r
Brotest Fudr i ateb y galw; dros 220 yn mynychu amser
stori gyda Hana (Holi Hana) yn Llyfrgell Ganolog y
Ddinas.

Teithiau Bws i'r Sioe Frenhinol a Gwyl
Fwyd y Fenni

Bydd Menter Caerdydd yn trefnu bws | sioe Llanelwedd
Ddydd Mawrth, Gorffennaf 23. Bydd y bws yn gadael o tu
allan y Mochyn Du am 8am. Bydd yn dychwelyd o'r Sice
am 6pm. Y gost yw £10 i Oedalion a £5 i blant.

Bydd bws hefyd i Wyl Fwyd y Fenni, Ddydd Sadwrn,
Medi 21. Eto, bydd y bws yn gadael o tu allan i'r Mochyn
Du am 10am. Bydd yn dychwelyd o'r Fenni am 5pm. Cost
y bws fydd £12 | Oedolion a £5 i blant.

Os hoffech archebu lle ar y bws, cyslitwch ag Angharad
Thomas yn swyddfa'r Fenter - 029 2068 9888 neu ar
ebost angharad@mentercaerdydd.org. Mae modd
archebu ar-lein hefyd drwy fynd it wefan -
mentercaerdydd.org.

Cwrs Ffitrwydd Dwys i Oedolion (Newydd)
Mae Menter Caerdydd, mewn partneriaeth a'r
hyfforddwraig ffitrwydd proffesiynol, Catrin Ahmun, wedi
llunio cwrs dwys ffitrwydd newydd i Oedolion. Bydd y
cwrs 10 wythnos yn dechrau Nos Sul, Gorffennaf 7 ac yn
cyfarfod 3 gwaith yr wythnos gan edrych ar agweddau
gwahanol o ffitrwydd, iechyd a lles gan gynnwys pilates,
sesiynau '‘Bwrw'r Braster', sesiynau campfa yn lechyd Da
a ffitrwydd awyr agored yng Nghaeau Llandaf.

Mae'r cwrs yn un perffaith ar gyfer unigolion sydd wedi
ystyried gweithio gyda hyfforddwr personol, ond ychydig
yn swil i neud. Bydd y sesiynau i gyd yn digwydd fel grwp,
a bydd pawb yn cael cyfle i lunio rhaglen bersonol gan
ddysgu sut i ymarfer yn effeithiol, trawsnewid siap y corff,
addysgu'r meddwl sut i fyw'n lawb a delio gyda phwysau
bywyd, dysgu arferion newydd gan edrych hefyd ar ffyrdd
holistig o fyw ee Bwyta'n iach, creu egni i ymarfer yn
effeithiol.

Cost y cwrs bydd £200 (byddai cost cofrestru gyda
Hyfforddwr Personol yn tua £900!) Mae modd talu dau
daliad o £100, neu £180 os hoffech wneud un taliad yn
unig, sy'n ostyniad o £20. £130 yw'r gost i fyfyrwyr neu'r
di-waith.

Am fwy o fanylion, cysylitwch a Sian Lewis yn swyddfa
Menter Caerdydd, neu ewch i wefan Menter Caerdydd am
wybodaeth ac i gofrestru - www.mentercaerdydd.org



Colofn G.R.

Mae Eisteddfod yr Urdd wedi dod i ben am flwyddyn arall
ac unwaith eto roedd hi'n bleser gwrando ar y gwahanol
gystadlaethau gan fod y safon mor uchel. Treuliais i'r
wythnos gyfan o flaen y set deledu a mwynheais yr arfwy
yn fawr iawn. Bral oedd gweld cymaint o blant a phobl
ifanc Caerdydd a'r Fro yn serennu ar lwyfan yr Eisteddfod
a Hongyfarchiadau i bawb a Iwyddodd 1 gyrraedd y
rhagbrofion heb son am ymddangos ar y Hlwyfan. Dim ond
canmol sy wedi bod ar y trefniadau a rhoddwyd diolch
arbennig i fechgyn Clwb Rygbi Crymych am y ffordd
drefnon nhw'r parcio! Tybed ai bechgyn Clwb Rygbi'r
Bala fydd yn gyfrifol am y parcio y flwyddyn nesa pan
fydd yr Eisteddfod yn ymweld &'r ardal honno?!
Ymwelodd Carwyn Jones. Prif Weinidog Llywodraeth
Cymru a'r Eisteddfod i lansio ‘laith Fyw: Y Gynhadledd
Fawr' sy'n holi pobl ifanc am eu defnydd neu ddiffyg
defnydd o'r Gymraeg yn eu bywydau bob dydd. Waeth
beth a drefnir neu a ddywedir, heb yr argyhoeddiad a'r
ewyllys ni fydd lawer o gynnydd. Sut mae ysbrydoli'r
ifanc i ymlynu wrth y Gymraeg, sy'n peri tipyn o gur pen
i lawer dros v blynyddoedd ~ a does dim ateb boddhaol
wedi dod i'r fei hyd yn hyn. Mi ddywedodd Emrys ap
Iwan unwaith, “os lledir y Gymraeg, fe’i lledir yn nhy ¢i
chyfeillion” — gwir pob gair a waeth neb i beio'r di-
Gymraeg am ddifrawder llawer o'n siaradwyr Cymraeg.
Yn ddiweddar bues i yng nghwmni aelodau o
Gymdeithas Gymraeg Rhiwbeina am dair noson yn
Llandudno. O’n 1 erioed wedi aros yna o'r blaen.
Rhyfeddais at yr harddwch a'r diffyg sbwriel a graffiti.

QPRA

7.30 y. i Rossini
Nos Fawrth |17 o Fedi

The Gate Arts Centre, Roath
02920 483 344 www.thegate.org.uk

gyda
Phil Gault Huw Euron
Elgan Thomas Gwawr Edwards

VERDI
7.30 y.h.
Nos Fercher 18

The Gate Arts Centre,
02920 483 344 ww

wWww.opracymru.org.

Rhai o aelodan Cymdeithas Gymraeg Rhiwbeina yn yomweld d
bedd Michael D Jones ym myvanwent ¥r Hen Gapel,
Liamuwchilyn.

Mae’r dre yn amlwg yn atynfa i lawer, a braf oedd cerdded
ar hyd y prom i anadlu awyr iach y mér rhwng yr
ymweliadau & Phen y Gogarth, Gerddi Bodnant, Port
Sunlight a dinas Lerpwl.

Cafwyd siwrnai ddifyr o Riwbeina i Landudno ac roedd
y wlad yn hardd a gwyrdd ac yn falm i'r llygaid. Arhoson
ni am goffi yn y Metropole yn Llandrindod a chael croeso
Cymreig vn nhafarn y Llew Coch yn Ninas Mawddwy am
fyrbryd cyn aros yn Llanuwchllyn am ysbaid 1 ymweld &
beddau O .M. Edwards, ei fab Ifan ab, a Michael D. Jones,
sylfaenydd y Wladfa Gymreig ym Mhatagonia. Wedyn,
galw yng Ngwersyll yr Urdd, Glanllyn, i edmygu’'r olygfa
o'r gwersyll. Dywedodd O.M. unwaith, ‘Pe bawn i'n
bagan, yr Aran a addolwn'! Ar fore llonydd ceir
adlewyrchiad o fynydd yr Aran yn nwr y Llyn, Mae'r
gwersyll hwn wedi ysbrydoli llawer o bobl ifanc dros y
blynyddoedd a hwyrach mai dyna'r ateb - sefydlu mwy o
wersylloedd tebyg i Lanllyn a Llangrannog!

Fore Mawrth dyma fynd 1 Ben y Gogarth ar dram i
edmygu’r golygfeydd ysblennydd yn heulwen yr haf ac
yna yn y pnawn ymweld a4 Gerddi Bodnant sy'n denu'r
miloedd gan fod yr holl flodau, coed a phlanhigion yno yn
ddigon o sioe.

Yna. ar y bore olaf, i ffwrdd & ni i ymweld ag Oriel
Leverhulme yn Port Sunlight ar ein ffordd 1 ddinas Lerpwl.
Y gobaith oedd gweld y llun gwreiddiol o Salem ond yn
anffodus roedd o ar fenthyg i1 arddangosfa ym Mangor ar
y pryd. Ond serch hynny roedd y casgliad celfyddydol yn
yr Oriel yn rhyfeddol. Holwyd am y darlun gwreiddiol
arall, sef *Diwrnod Marchnad’ ac er mawr syndod cafwyd
gwybod ei fod yn ein hamgueddfa genedlaethol yng
Nghaerdydd!

Aethon ni drwy'r twnnel dan y Ferswy i gvrraedd
Lerpwl gan gyfarfod &'r Parchg D. Ben Rees, a arferai fod
yn weinidog ar un o eglwysi Cymraeg y ddinas. Aeth i ni
ar y bws i weld gwahanol lefydd a chysylltiadau Cymreig.
megis mynwent lle claddwyd Gwilym Hiraethog ac
enwogion eraill a phasion ni heibio stryd lle bu un o'r
Beatles yn byw! Gorffennwyd y daith yn yr Eglwys
Gadeiriol Anglicanaidd. sy'n rhyfeddol o adeilad ac yn
ddigon mawr i gynnwys Eglwys Gadeiriol Llandaf
ddwywaith drosodd!

Mae Caerdydd fel pentref 1 gymharu & maint Lerpwl ac
yn 6l D. Ben Rees. y Cymry a'r Gwyddelod oedd yn
gyfrifol am godi y rhan fwyaf o'r tai yn y ddinas.

Mae Cadeirydd y Gymdeithas a threfnydd y daith eisoes
yn son am fynd i Gemyw y flwyddyn nesa! Beth am
ymuno i ni?

Ol-Lwybrau

Yn gyn-ddisgybl Ysgol Padrig Sant, Treflys, 'rwyf yn
gwerthfawrogi fy magwraeth Gatholig aml-ddiwylliannol
yn y ddinas oedd wedi agor fy meddwl i fodolaeth
ieithoedd a diwylhannau amrywiol ac wedi paratoi’r
ffordd i fi allu gwerthfawrogi Cymru a'r iaith Gymraeg
mewn cyd-destun byd-eang.

Rwyf yn ddyledus i Terry (“Titch™) Stevens, prifathro
f*ysgol gynradd, am ei weledigaeth wrth iddo gyflwyno'r
laith Gymraeg i ddisgyblion yr ysgol. 1 “Mr Davies™ (yr
athro Cymraeg a arloesodd v pwne yn yr ysgol) ac yn
ddiweddarach, pan oeddwn yn y chweched dosbarth, i Mrs
Hughes a’i chyfaill Eira Philips a sicrhaodd gyfleoedd i fi
fwynhau diwylliant Cymru gyda rhai cyfoedion - a'm
cyfeirio at Aelwyd yr Urdd.

Un o'r dyvlanwadau mwyal arnaf yn ystod y cyfnod
hwnnw oedd Aclwyd yr Urdd. Treganna. Diolch 1i'r
ewirfoddolwyr ymroddedig yno, cefais i a nifer o ieuenctid
y ddinas ein hysbrydoli a’n cynorthwyo i ddod yn rhugl
yn y Gymraeg gan ddefnyddio’r iaith yn ein bywyd
beunyddiol trwy ymuno yng ngweithgareddau'r aclwyd a
darganfod ffrindiau newydd yno. Ac am y canu yn nhafarn
y Conwy! Digon i godi'r to! Alla i ddim gorddweud,
chwaith, bwysigrwydd yr Offeren Gymraeg yn y Bont-
faen (a symudodd i'r ddinas ac sydd ar hyn o bryd dan
ansicrwydd am et dyfodol),

Do. mi es 11 fiwrdd i'r coleg. ac er imi ddod adre i
Gaerdydd lawer gwaith — ac yn dal i wneud hynny pan
ddaw’r cyfle - doedd pethau ddim yn hollol yr un fath
wedyn, Mae Caerdydd yn datblygu o hyd - a mater o
lawenydd mawr 1 fi yw cael clywed am yr holl ysgolion
Cymraeg sydd wedi codi fel grawn unnos drwy 't ddinas.
Mae 'n rhoi cymaint o bleser 1 fi feddwl am y niferoedd
mawr o blant erbyn hyn sydd yn cael y fraint o gael eu
haddysgu trwy gyfrwng v Gymraeg. oherwydd pobl
Cymru piau’r iaith — o ba bynnag ddiwylliant y dont yn
wreiddiol (a dywedaf hynny fel un sydd & gwreiddiau yng
Newlad Pwyl yn ogystal ag yng Nghymru)

Anne C. Uruska

CYFARFOD BLYNYDDOL

Croeso i bawb i
Gyfarfod Blynyddol y Dinesydd
Capel Bethel, Maes y Deri, Rhiwbeina

Nos Lun, 22 Gorffennaf

am 7.00 y.h.

Gwefan Y Dinesydd:

www.dinesydd.com

Huw i redeg yn y
Stadiwm Olympaidd!

Ar 21 Gorffennaf bydd Llysgennad Sefydliad Prydemig y
Galon, a'r thedwr rhyngwladol. Huw Roberts, yn cystadlu
mewn ras 5 milltir sydd yn cychwyn yn y Parc Olympaidd
ac yn gorffen ar y trac rhedeg yn y Stadiwm Olympaidd
yn nwyrain Liundain.

Meddai Huw ., “Rwyf yn edrych ymlaen yn fawr i redeg
y ras ac 1 orffen yn y Stadiwm Olympaidd ble y rhedodd
Usain Bolt. Mo Farah a Jessica Ennis. Y gobaith yw
ffeindio sprint mawr ar ddiwedd y ras i roi teilyngdod i'r
achlysur.

“Byddaf yn codi arian i Sefydliad Prydeinig y Galon a
hoffwn ddiolch 1 bawb am eu cefnogaeth a’u dymuniadiu

gorau am y ras.”

[Nodyn. Huw yw Trysorvdd v Dinesydd, felly rwy'n
siwr ¢in bod i gyd yn dymuno’n da iddo yn orchest
arbennig hon.|

Gellir noddi Huw trwy gvirannu at
www justgiving com’huwrobertspilgrimageforpeace neu
drwy siec yn daladwy i Sefydliad Prydeinig y Galon 1"w
gartref yn 6 Heol Alfreda. Yr Eglwys Newydd, Caerdydd
CF14 2EH.

Cefndir Huw:

* Yn enedigol o Llandissilio. sir Benfro.

* Mab | Weinidog v Bedyddwyr, Parchedig John Roberts.
* Bellach yn gweithio fel cyfrifyvdd yng Nghaerdydd.

* Wedi cynrychioli ei wlad mewn athletau.

* Yn Llysgennad i Sefydliad Prydeinig y Galon,

Eisteddfod Dinbych a thair rhaglen

Gwahoddiad caredig yw hwn. Mae gwledd o ddigwyddiadau
wedi'u tefnu ar ein cyfer yn Eisteddfod Dinbych a'r
Cyffiniau. Fy mraint fawr i fyvdd cael cyflwyno tair rhaglen
ddylai fod at ddant Hawer o'r darllenwyr, gyda’r pwyslais ar
ddifyrru ac addysgu.

Pnawn Mercher, 7 Awst, Pabell y Cymdeithasau 2. am
3.30 pm. Cymdeithas Hynafiaethau Cymru: Sgwrs. “Lién
Gwerin Bro Hiraethog’

Pnawn lau, 8 Awst. v Babell Lén. 345 pm. “Beirdd Bro
Hiracthog: Rhaglen ar Lafar ac ar Gin'. yng nghwmni Cor
Meibion Llangwm. Arweinydd: Bethan Smallwood: Parti
Llefaru Meirchion, Arweinydd: Haf Evans: Steffan Hughes:
canu gwerin

Pnawn Gwener, 9 Awst, Y Stiwdio. 2.00 pm. ‘Heddwceh
ar Waith ac Arwemniad Cymru i'r Byd'. Cyfarfod Academn
Heddwch Cymru. Cadeirvdd: Mererid Hopwood.

Croeso cynnes 1awn i chwi a’ch cyfeillion.

Robin Gwyndaf






